
Врз основа на  членот 182 став 1 од Законот за заштита на („Сл.весник на Р.М.” бр.23/13, 12/14, 44/14, 144/14, 10/15, 25/15, 150/15, 192/15,  27/16,  163/2017   и   21/18 ), Комисијата за лиценцирање на стручни лица во системот за згрижување и воспитание на деца од предучилишна возраст и на директори на установи за деца на седницата одржана на 20.09.2018 година  ја донесе следната
             П Р О Г Р А М А
ЗА РАБОТА НА КОМИСИЈАТА ЗА  ЛИЦЕНЦИРАЊЕ НА ДИРЕКТОРИ НА УСТАНОВИ ЗА ДЕЦА, СТРУЧНИ РАБОТНИЦИ, СТРУЧНИ СОРАБОТНИЦИ, ВОСПИТУВАЧИ И НЕГОВАТЕЛИ ВО   СИСТЕМОТ ЗА ЗГРИЖУВАЊЕ И  ВОСПИТАНИЕ НА  ДЕЦА ОД ПРЕДУЧИЛИШНА ВОЗРАСТ

ОСНОВНА ЦЕЛ НА ПРОГРАМАТА:

Програмата за лиценцирање на стручни лица во системот за згрижување и воспитание на деца од предучилишна возраст и на директори на установи за деца има за цел да ја развива компетентноста на стручните лица, со што се приодонесува за осовременување и реализација на знаењата, вештините и ставовите, како и ефективно и ефикасно реализирање на одредена функција или активност од областа заштита на децата. Зајакнувањето на компетентноста во давањето на услуги во системот на заштитата на децата  ќе придонесе во остварување на развојните програми. 
ПОСЕБНА ЦЕЛ:

Посебната цел се однесува на развивање на знаењата и вештините кои се релевантни за специфични подрачја од заштита на децата и се претпоставка за унапредување и развој на услугите во истите. 

Посебната цел исто така, подразбира знаења и вештини за примена на интегрален пристап во идентификување на потребите, развој на услугите, како и научните достигнувања базирани на докази како и стручна примена на сите прописи и акти кои се однесуваат на областа за заштитата на децата.  

НАЧИН НА СТЕКНУВАЊЕ НА ЛИЦЕНЦА ЗА РАБОТА :

   Согласно оваа Програма, Комисијата информира за сесиите за аплицирање за лиценцирање по писмен пат преку web  страната на министерството за труд и социјална политика. 

Постапката за аплицирање за лиценцирање на  стручни лица во системот за згрижување и воспитание на деца од предучилишна возраст и на директори на установи за деца, ќе се реализира во сесии за лиценцирање два пати годишно. 

  Стручните лица во системот за згрижување и воспитание на деца од предучилишна возраст и на директори на установи за деца заинтересирани за стекнување, обновување и продолжување на лиценцата, до Комисијата за лиценцирање, за време на траење на сесиите доставуваат барања со документи согласно Правилник за начинот  на издавање, продолжување, обновување и одземање на лиценцата за работа на директори  на установи за деца, стручни работници, стручни соработници, воспитувачи и негователи во системот за згрижување и воспитание на деца од предучилишна возраст, начинот на спроведување на обуките, како и за формата и содржината на образецот на лиценцата за работа (“Службен весник на Република Македонија” бр.62/13 и 157/13…).
По  направената проверка  на исполнетоста на условите за полагање на испитот, односно по прифаќање на барањето од Комисијата, се утврдува термин за  проверка на примената на   стручното знаење во постапката за издавање на лиценцата за работа на  лица во системот за згрижување и воспитание на деца од предучилишна возраст и на директори на установи за деца, во електронскиот софтвер, согласно дадените слободни  термини.
Комисијата за лиценцирање, ги известува преку соопштение, заинтересираните кандидати кои поднеле барање за стекнување на соодветна лиценца за времето, датумот и местото за полагање на испитот на теоретскиот и практичниот дел на испитот за проверка на примената на стручното знаење, најдоцна во рок од 8 (осум) дена, пред полагање на испитот на web сраната на Комисијата за лиценцирање. 

Проверката на примената на стручното знаење се врши со одговарање на определен број прашања, во вид на електронски тест на компјутер. 

За време на полагање на првиот – теоретскиот и вториот - практичниот дел од стручниот испит, присутни се најмалку тројца претставници на Комисијата за лиценцирање и еден информатичар од министерството. 

На кандидатите пред започнување со полагање на првиот – теоретскиот и вториот - практичниот дел од стручниот испит, им се врши проверка на идендитетот, со увид во лична карта и се запознаваат со членови од Законот за заштита на децата, со кои е утврдено што не е дозволено за време на полагањето на испитот и последиците од непочитување на истите, како и условите за одложување на испитот, во случај на технички проблеми. На кандидатите  им се дава и упатство за начинот на пополнување на електронскиот тест. 

На кандидатите им се дава и пристапен код, односно лозинка со која им се одобрува пристап во електронскиот систем, по што започнува полагањето на електронскиот тест. 

Доколку кандидатот го положи првиот – теоретскиот дел, продолжува со полагање на вториот – практичен дел, најрано 5 дена, по положувањето на првиот – теоретскиот дел од испитот.

Доколку кандидатот не го положи првиот или вториот дел од испитот се сместа дека испитот не го положил.

На кандидатите кои го положиле првиот и вториот дел од испитот, по предлог на Комисијата за лиценцирање, министерот им  издава соодветна лиценца за работа во установа за деца. 
Програма за полагање на испит

Комисијата за лицецирање, по верификација на прашањата во електронската база, ја информира јавноста, на web страната на Министерството за труд и социјална политика, за линкот на кој се објавени прашањата за испитот за проверка на стручното знаење на кандидатите од  теоретски дел и практичните примери (студиите на случај и прашањата за испитот) за проверка на стручното знаење на директори на установи за деца, стручни работници, стручни соработници, воспитувачи и негователи во системот за згрижување и воспитание на деца од предучилишна возраст – практичен дел. 

Комисијата за лиценцирање, за секој испит во електронската база има најмалку 80 прашања за теоретскиот дел од испитот и најмалку 6 студии на случај со прашања за практичниот дел од испитот, кои им се јавно достапни на кандидатите пред полагање на стручниот испит. 

Комисијата при креирање на прашањата од теоретскиот дел од стручниот испит, на web страната наведува и според кој пропис и литература, се бара одговорот на поставеното прашање. 

Комисијата при креирање на прашањата од практичниот дел од стручниот испит, самостојно одлучува дали ќе го понуди прописот и литературата, според кој го поставува прашањето, во зависност од проценката на Комисијата, бидејќи при одговарање на прашањата од практичниот дел од стручниот испит, дозволено е користење на стручна литература, во електронска форма на компјутерот на кандидатот кој го полага стручниот испит. 

Прашањата за стручниот испит се изготвуваат од позитивните  законски прописи, подзаконски акти  и друга соодветна литература: 


Времето за полагање на првиот – теоретскиот дел од стручниот испит и времето за полагање на вториот – практичниот дел од стручниот испит изнесува 120 минути. 


Секој кандидат за време на полагањето на првиот дел од стручниот испит добива електронски тест со 20 прашања, од базата на прашања за теоретскиот дел. Секое прашање има три понудени одговори, кои се бодираат согласно Критериумите за утврдување на начинот на бодување на првиот и вториот дел на испитот за лиценцирање на директори на установи за деца, стручни работници, стручни соработници, воспитувачи и негователи во   системот за згрижување и воспитание на  деца од предучилишна возраст. Кандидатот се смета дека го положил испитот доколку освоил 70% од предвидените поени. 

Секој кандидат за време на полагањето на вториот дел од стручниот испит добива електронски тест со 1 студија на случај, од кои секоја студија содржи по 5 прашања. Секое прашање содржи пет понудени одговори, кои се бодираат согласно  Критериумите за утврдување на начинот на бодување на првиот и вториот дел на испитот за лиценцирање на директори на установи за деца, стручни работници, стручни соработници, воспитувачи и негователи во   системот за згрижување и воспитание на  деца од предучилишна возраст.
Кандидатот се смета дека го положил испитот доколку успешно оговорил на 70% од предвидените поени на прашањата. 

ПОСТАПКА НА КОМИСИЈА ЗА ЛИЦЕНЦИРАЊЕ ПРИ ОБНОВА /ПРОДОЛЖУВАЊЕ НА ЛИЦЕНЦА
Обновување на лиценца за  работа  се однесува на лицата кои се стекнале со  лиценца, и за периодот за важење на лиценцата  имаат  посетено 40 часа едукација за директор, 20 часа едукација за стручен работник, стручен соработник и  воспитувач и 10 часа едукација за неговател.

 Барањето за обновување на лиценца се поднесува до Комисијата за лиценцирање најмалку три месеци пред истекот на важноста на лиценцата за работа.  
(2) Кон барањето за  обновување на лиценцата за работа кандидатите поднесуваат:

-лекарско уверение за здравствена состојба,

-  потврда дека не му е одземено вршењето на родителското право,

- потврда дека не му е изречена казна забрана за вршење на професија, дејност или должност,

- потврда дека не му е изречена казна со правосилна судска пресуда со која е осудено за кривично дело за семејно насилство, одземање на малолетно лице, негрижа или злоставување на малолетно лице или родосквернавење, за кривично дело од групата на дела против половата слобода, без оглед на изречената санкција и кај кое, во согласност со закон, е утврдено дискриминаторско однесување,

-  со правосилна одлука да не му е изречена забрана за вршење на професија, дејност или должност сé додека траат последиците од забраната и

- потврди за посетени обуки односно докази за професионален развој (сертификати, потврди за посетени обуки, семинари, конференции, симпозиуми,  од областа на раниот детски развој во периодот на важноста  на  издадената лиценца),

· доказ за платен надомест за трошоците за обновување/подолжување на лиценцата за работа.
Врз основа на доставената документација Комисијата откако ќе утврди дека се исполнети условите од Законот за заштита на децата, и Правилникот за начинот  на издавање, продолжување, обновување и одземање на лиценцата за работа на директори  на установи за деца, стручни работници, стручни соработници, воспитувачи и негователи во системот за згрижување и воспитание на деца од предучилишна возраст, начинот на спроведување на обуките, како и за формата и содржината на образецот на лиценцата за работа (“Службен весник на Република Македонија” бр.62/13 и 157/13…) доставува предлог до министерот за обновување на лиценцата за работа на директори  на установи за деца, стручни работници, стручни соработници, воспитувачи и негователи во системот за згрижување и воспитание на деца од предучилишна возраст.

Лицата кои се стекнале со лиценца и во периодот на важноста на лиценцата немаат 40 часа едукација за директор, 20 часа едукација за стручен работник, стручен соработник и  воспитувач и 10 часа едукација за неговател посетуваат едукација за обуки спроведени од страна на Комисијата за лиценцирање.

Обуките за едукација  на стручни работници, стручни соработници, воспитувачи и негователи во установите за згрижување и воспитание на деца од предучилишна возраст, физички лица кои вршат одредени работи од дејноста згрижување и воспитание на деца од предучилишна возраст и лица вработени во агенциите за давање на услуги за чување и нега на деца од предучилишна возраст се спроведуваат согласно следните тематски подрачја:
1. Теоретски основи на детскиот развој 

2. Стандарди за рано учење и развој  

3.Стратегии за учење и подучување на деца од предучилишна  возраст 

4.Креирање на стимулативна средина за рано учење 

5.Проценка и документирање на развојни постигања кај децата 

6.Градење на партнерство  со родителите 

7. Инклузивни практики во раното детство 
За спроведената едукација се води евиденција за присуство и се издава потврда што ја потпишува претседателот на  Комисијата. 
Комисијата за лиценцирање ја отпочнува постапката за обнова/продолжување на лиценцата по поднесено барање на заинтересиран кандидат. Проверката на стручно знаење се врши преку верификација на документите за професионален развој  кај вработени во јавни установи. Комисијата за лиценцирање закажува состанок за евалуација на документите (сертификати, потврди за учество, благодарници за учество, список на учесници со покана и програма на соодветна обука и др.) кои се доставени од кандидатот заедно со барањето и донесува одлука дали кандидатот  има уредно барање и соодветен број часови на едукација за обнова односно продолжување на лиценцата.  Комисјата донесува заклучок за секој кандидат поединечно. Доколку утврди дека условите се исполнети, Комисијата доставува предлог до министерот за продолжување/обновување на лиценцата. За кандидатите кои не ги исполнуваат условите согласно член 179 од Законот за заштита на деца, Комисијата ќе обезбеди соодветни обуки за едукација.
       Претседател на Комисија

Бр.____од________





             Скопје
